
Kartaviryakavachakathanam

கார்தவீர்யகவசகத²நம்

நாரத³ உவாச ।
ஸாது⁴ ஸாது⁴ மஹாப்ராஜ்ஞ ஸர்வ தந்த்ரவிஶாரத³ ।
த்வயா மஹ்யம் ஸமாக்²யாதம் விதா⁴நம் தந்த்ரகோ³பிதம் ॥ 1॥
அது⁴நா து மஹாபா⁴க³ கார்தவீர்யஹநூமதோ: ।
கவசே ஶ்ரோதுமிச்சா²மி தத்³வத³ஸ்வக்ரு’பாநிதே⁴ ॥ 2॥
ஸநத்குமார உவாச ।
ஶ‍்ரு’ணு விப்ரேந்த்³ர வக்ஷ்யாமி கவசம் பரமாத்³பு⁴தம் ।
கார்தவீர்யஸ்ய யேநாஸௌ ப்ரஸந்ந: கார்யஸித்³தி⁴க்ரு’த் ॥ 3॥
ஸஹஸ்ராதி³த்யஸங்காஶே நாநாரத்நஸமுஜ்ஜ்வலே ।
பா⁴ஸ்வத்³த்⁴வஜபதாகாட்⁴யே துரகா³யுதபூ⁴ஷிதே ॥ 4॥
மஹாஸம்வர்தகாம்போ⁴தி⁴பீ⁴மராவவிராவிணி ।
ஸமுத்³த்⁴ரு’தமஹாச²த்ரவிதாநிதவியத்பதே²॥ 5॥
மஹாரத²வரே தீ³ப்தநாநாயுத⁴விராஜிதே ।
ஸுஸ்தி²தம் விபுலோதா³ரம் ஸஹஸ்ரபு⁴ஜமண்டி³தம் ॥ 6॥
வாமைருத்³த³ண்ட³கோத³ண்டா³ந்த³தா⁴நமபரை: ஶராந் ।
கிரீடஹாரமுகுடகேயூரவலயாங்க³தை:³॥ 7॥
முத்³ரிகோத³ரப³ந்தா⁴த்³யைர்மௌஞ்ஜீநூபுரகாதி³பி:⁴ ।
பூ⁴ஷிதம் விவிதா⁴கல்பைர்பா⁴ஸ்வரை:ஸுமஹாத⁴நை:॥ 8॥
ஆப³த்³த⁴கவசம் வீரம் ஸுப்ரஸந்நாநநாம்பு³ஜம் ।
த⁴நுர்ஜ்யாஸிம்ஹநாதே³ந கம்பயந்தம் ஜக³த்த்ரயம் ॥ 9॥
ஸர்வஶத்ருக்ஷயகரம் ஸர்வவ்யாதி⁴விநாஶநம் ।
ஸர்வஸம்பத்ப்ரதா³தாரம் விஜயஶ்ரீநிஷேவிதம் ॥ 10॥
ஸர்வஸௌபா⁴க்³யத³ம் ப⁴த்³ரம் ப⁴க்தாப⁴யவிதா⁴யிநம் ।

தி³வ்யமால்யாநுலேபாட்⁴யம் ஸர்வலக்ஷணஸம்யுதம் ॥ 11॥
ரத²நாகா³ஶ்வபாதா³தவ்ரு’ந்த³மத்⁴யக³மீஶ்வரம் ।
வரத³ம் சக்ரவர்தீநம் ஸர்வலோகைகபாலகம் ॥ 12॥
ஸமாநோதி³தஸாஹஸ்ரதி³வாகரஸமத்³யுதிம் ।
மஹாயோக³ப⁴வைஶ்வர்யகீர்த்யாக்ராந்தஜக³த்த்ரயம் ॥ 13॥
ஶ்ரீமச்சக்ரம் ஹரேரம்ஶாத³வதீர்ணம் மஹீதலே ।
ஸம்யகா³த்மாதி³பே⁴தே³ந த்⁴யாத்வா ரக்ஷாமுதீ³ரயேத் ॥ 14॥
அஸ்யாங்க³மூர்தய: பஞ்ச பாந்து மாம் ஸ்ப²டிகோஜ்ஜ்வலா: ।
அக்³நீஶாஸுரவாயவ்யகோணேஷு ஹ்ரு’த³யாதி³கா:॥ 15॥
ஸர்வதோऽஸ்த்ரஜ்வலத்³ரூபா த³ரசர்மாஸிபாணய: ।
அவ்யாஹதப³லைஶ்வர்யஶக்திஸாமர்த்²யவிக்³ரஹா:॥ 16॥
க்ஷேமங்கரீஶக்தியுதஶ்சௌரவர்க³விப⁴ஞ்ஜந: ।
ப்ராசீம் தி³ஶம் ரக்ஷது மே பா³ணபா³ணாஸநாயுத: ⁴ ॥ 17॥
ஶ்ரீகரீஶக்திஸஹிதோ மாரீப⁴யவிநாஶக: ।
ஶரசாபத⁴ர:ஶ்ரீமாந் தி³ஶம் மே பாது த³க்ஷிணாம் ॥ 18॥
மஹாவஶ்யகரீயுக்த:ஸர்வஶத்ருவிநாஶக்ரு’த் ।
மஹேஷுசாபத்⁴ரு’க்பாது மம ப்ராசேதஸீம் தி³ஶம் ॥ 19॥
யஶ:கர்யா ஸமாயுக்தோ தை³த்யஸங்க⁴விநாஶந: ।
பரிரக்ஷது மே ஸம்யக்³விதி³ஶம் சைத்ரபா⁴நவீம் ॥ 20॥
வித்³யாகரீஸமாயுக்த:ஸுமஹத்³து:³க²நாஶந: ।
பாது மே நைர்ரு’தீம் சாபபாணிர்விதி³ஶமீஶ்வர:॥ 21॥
த⁴நகர்யா ஸமாயுக்தோ மஹாது³ரிதநாஶந: ।
இஷ்வாஸநேஷுத்⁴ரு’க்பாது விதி³ஶம் மம வாயவீம் ॥ 22॥
ஆயு:கர்யா யுத:ஶ்ரீமாந்மஹாப⁴யவிநாஶந: ।
சாபேஷுதா⁴ரீ ஶைவீம் மே விதி³ஶம் பரிரக்ஷது ॥ 23॥
விஜயஶ்ரீயுத:ஸாக்ஷாத்ஸஹஸ்ராரத⁴ரோ விபு: ⁴ ।
தி³ஶமூர்த்³த்⁴வாமவது மே ஸர்வது³ஷ்டப⁴யங்கர:॥ 24॥

ஶங்க²ப்⁴ரு’த்ஸுமஹாஶக்திஸம்யுதோऽப்யத⁴ராம் தி³ஶம் ।
பரிரக்ஷது மே து:³க²த்⁴வாந்தஸம்பே⁴த³பா⁴ஸ்கர:॥ 25॥
மஹாயோக³ஸமாயுக்த:ஸர்வதி³க்சக்ரமண்ட³ல: ।
மஹாயோகீ³ஶ்வர: பாது ஸர்வதோ மம பத்³மப்⁴ரு’த் ॥ 26॥
ஏதாஸ்து மூர்தயோ ரக்தா ரக்தமால்யாம்ஶுகாவ்ரு’தா: ।
ப்ரதா⁴நதே³வதாரூபா: ப்ரு’த²க்³ரத²வரே ஸ்தி²தா:॥ 27॥
ஶக்தய: பத்³மஹஸ்தாஶ்ச நீலேந்தீ³வரஸந்ந்நிபா: ⁴ ।
ஶுக்லமால்யாநுவஸநா:ஸுலிப்ததிலகோஜ்ஜ்வலா:॥ 28॥
தத்பார்ஷதே³ஶ்வரா:ஸ்வஸ்வவாஹநாயுத⁴பூ⁴ஷணா: ।
ஸ்வஸ்வதி³க்ஷு ஸ்தி²தா: பாந்து மாமிந்த்³ராத்³யா மஹாப³லா:॥ 29॥
ஏதாஸ்தஸ்ய ஸமாக்²யாதா:ஸர்வாவரணதே³வதா: ।
ஸர்வதோ மாம் ஸதா³ பாந்து ஸர்வஶக்திஸமந்விதா:॥ 30॥
ஹ்ரு’த³யே சோத³ரே நாபௌ⁴ ஜட²ரே கு³ஹ்யமண்ட³லே ।
தேஜோரூபா:ஸ்தி²தா: பாந்து வாஞ்சா²ஸுக²வநத்³ருமா:॥ 31॥
தி³ஶம் சாந்யே மஹாவர்ணா மந்த்ரரூபா மஹோஜ்ஜ்வலா: ।
வ்யாபகத்வேந பாந்த்வஸ்மாநாபாத³தலமஸ்தகம் ॥ 32॥
கார்தவீர்ய: ஶிர: பாது லலாடம் ஹைஹயேஶ்வர: ।
ஸுமுகோ² மே முக²ம் பாது கர்ணௌ வ்யாப்தஜக³த்த்ரய:॥ 33॥
ஸுகுமாரோ ஹநும் பாது ப்⁴ரூயுக³ம் மே த⁴நுர்த⁴ர: ।
நயநம் புண்ட³ரீகாக்ஷோ நாஸிகாம் மே கு³ணாகர:॥ 34॥
அத⁴ரோஷ்டௌ²ஸதா³ பாது ப்³ரஹ்மஜ்ஞேயோ த்³விஜாந்கவி: ।
ஸர்வஶாஸ்த்ரகலாதா⁴ரீ ஜிஹ்வாம் சிபு³கமவ்யய:॥ 35॥
த³த்தாத்ரேயப்ரிய: கண்ட²ம் ஸ்கந்தௌ⁴ ராஜகுலேஶ்வர: ।
பு⁴ஜௌ த³ஶாஸ்யத³ர்பக்⁴நோ ஹ்ரு’த³யம் மே மஹாப³ல:॥ 36॥
குக்ஷிம் ரக்ஷது மே வித்³வாந் வக்ஷ: பரபுரஞ்ஜய: ।
கரௌ ஸர்வார்த²த:³ பாது கராக்³ராணி ஜக³த்ப்ரிய:॥ 37॥
ரேவாம்பு³லீலாஸந்த்³ரு’ப்தோ ஜட²ரம் பரிரக்ஷது ।
வீரஶூரஸ்து மே நாபி⁴ம் பார்ஶ்வௌ மே ஸர்வது³ஷ்டஹா ॥ 38॥

ஸஹஸ்ரபு⁴ஜப்⁴ரு’த்ப்ரு’ஷ்டம் ஸப்தத்³வீபாதி⁴ப: கடிம் ।
ஊரூ மாஹிஷ்மதீநாதோ² ஜாநுநீ வல்லபோ⁴ பு⁴வ:॥ 39॥
ஜங்கே⁴ வீராதி⁴ப: பாது பாது பாதௌ³ மநோஜவ: ।
பாது ஸர்வாயுத⁴த⁴ர:ஸர்வாங்க³ம் ஸர்வமர்மஸு ॥ 40॥
ஸர்வது³ஷ்டாந்தக: பாது தா⁴த்வஷ்டககலேவரம் ।
ப்ராணாதி³த³ஶஜீவேஶாந்ஸர்வஶிஷ்டேஷ்டதோ³ऽவது ॥ 41॥
வஶீக்ரு’தேந்த்³ரியக்³ராம: பாது ஸர்வேந்த்³ரியாணி மே ।
அநுக்தமபி யத்ஸ்தா²நம் ஶரீராந்தர்ப³ஹிஶ்ச யத் ॥ 42॥
தத்ஸர்வம் பாது மே ஸர்வலோகநாதே²ஶ்வரேஶ்வர: ।
வஜ்ராத்ஸாரதரம் சேத³ம் ஶரீரம் கவசாவ்ரு’தம் ॥ 43॥
பா³தா⁴ஶதவிநிர்முக்தமஸ்து மே ப⁴யவர்ஜிதம் ।
ப³த்³த்⁴வேத³ம் கவசம் தி³வ்யமபே⁴த்³யம் ஹைஹயேஶிது:॥ 44॥
விசராமி தி³வா ராத்ரௌ நிர்ப⁴யேநாந்தராத்மநா ।
ராஜமார்கே³ மஹாது³ர்கே³ மார்கே³ சௌராதி³ஸங்குலே ॥ 45॥
விஷமே விபிநே கோ⁴ரே தா³வாக்³நௌ கி³ரிகந்த³ரே ।
ஸங்க்³ராமே ஶஸ்த்ரஸங்கா⁴தே ஸிம்ஹவ்யாக்⁴ரநிஷேவிதே ॥ 46॥
க³ஹ்வரே ஸர்வஸங்கீர்ணே ஸந்த்⁴யாகாலே ந்ரு’பாலயே ।
விவாதே³ விபுலாவர்தே ஸமுத்³ரே ச நதீ³தடே ॥ 47॥
பரிபந்தி²ஜநாகீர்ணே தே³ஶே த³ஸ்யுக³ணாவ்ரு’தே ।
ஸர்வஸ்வஹரணே ப்ராப்தே ப்ராப்தே ப்ராணஸ்ய ஸங்கடே ॥ 48॥
நாநாரோக³ஜ்வராவேஶே பிஶாசப்ரேதயாதநே ।
மாரீது:³ஸ்வப்நபீடா³ஸு க்லிஷ்டே விஶ்வாஸகா⁴தகே ॥ 49॥
ஶாரீரே ச மஹாது:³கே² மாநஸே ச மஹாஜ்வரே ।
ஆதி⁴வ்யாதி⁴ப⁴யே விக்⁴நஜ்வாலோபத்³ரவகேऽபி ச ॥ 50॥
ந ப⁴வது ப⁴யம் கிஞ்சித்கவசேநாவ்ரு’தஸ்ய மே ।
ஆகு³ந்துகாமாநகி²லாநஸ்மத்³வஸுவிலும்பகாந் ॥ 51॥
நிவாரயது தோ³ர்த³ண்ட³ஸஹஸ்ரேண மஹாரத:² ।

ஸ்வகரோத்³த்⁴ரு’தஸாஹஸ்ரபாஶப³த்³தா⁴ந்ஸுது³ர்ஜயாந் ॥ 52॥
ஸம்ருத்³த⁴க³திஸாமர்த்²யாந்கரோது க்ரு’தவீர்யஜ: ।
ஸ்ரு’ணிஸாஹஸ்ரநிர்பி⁴ந்நாந்ஸஹஸ்ரஶரக²ண்டி³தாந் ॥ 53॥
ராஜசூடா³மணி:க்ஷிப்ரம் கரோத்வஸ்மத்³விரோத⁴காந் ।
க²ட்³க³ஸாஹஸ்ரத³லிதாந்ஸஹஸ்ரமுஸலார்தி³தாந் ॥ 54॥
சௌராதி³து³ஷ்டஸத்த்வௌகா⁴ந்கரோது கமலேக்ஷண: ।
ஸ்வஶங்க²நாத³ஸந்த்ரஸ்தாந்ஸஹஸ்ராரஸஹஸ்ரப்⁴ரு’த் ॥ 55॥
அவதாரோ ஹரே:ஸாக்ஷாத்பாலயத்வகி²லம் மம ।
கார்தவீர்ய மஹாவீர்ய ஸர்வது³ஷ்டவிநாஶந ॥ 56॥
ஸர்வத்ர ஸர்வதா³ து³ஷ்டசௌராந்நாஶாய நாஶய ।
கிம் த்வம் ஸ்வபிஷி து³ஷ்டக்⁴ந கிம் திஷ்டஸி சிராயஸி ॥ 57॥
உத்திஷ்ட² பாஹி ந:ஸர்வப⁴யேப்⁴ய:ஸ்வஸுதாநிவ ।
யே சௌரா வஸுஹர்தாரோ வித்³விஷோ யே ச ஹிம்ஸகா:॥ 58॥
ஸாது⁴பீ⁴திகரா து³ஷ்டாஶ்ச²த்³மகா யே து³ராஶயா: ।
து³ர்ஹ்ரு’தோ³ து³ஷ்டபூ⁴பாலா து³ஷ்டாமாத்யாஶ்ச பாபகா:॥ 59॥
யே ச கார்யவிலோப்தோரோ யே க²லா: பரிபந்தி²ந: ।
ஸர்வஸ்வஹாரிணாம் யே ச பஞ்ச மாயாவிநோऽபரே ॥ 60॥
மஹாக்லேஶகரா ம்லேச்சா² த³ஸ்யவோ வ்ரு’ஷலாஶ்ச யே ।
யேऽக்³நிதா³ க³ரதா³தாரோ வஞ்சகா: ஶஸ்த்ரபாணய:॥ 61॥
யே பாபா து³ஷ்டகர்மாணோ து:³க²தா³ து³ஷ்டபு³த்³த⁴ய: ।
வ்யாஜகா:குபதா²ஸக்தா யே ச நாநாப⁴யப்ரதா:³॥ 62॥
சி²த்³ராந்வேஷரதா நித்யம் யேऽஸ்மாந்பா³தி⁴துமுத்³யதா: ।
தே ஸர்வே கார்தவீர்யஸ்ய மஹாஶங்க²ரவாஹதா:॥ 63॥
ஸஹஸா விலயம் யாந்து தூ³ராதி³வ விமோஹிதா: ।
யே தா³நவா மஹாதை³த்யா யே யக்ஷா யே ச ராக்ஷஸா:॥ 64॥
பிஶாசா யே மஹாஸத்த்வா யே பூ⁴தப்³ரஹ்மராக்ஷஸா: ।
அபஸ்மாரக்³ரஹா யே ச யே க்³ரஹா: பிஶிதாஶநா:॥ 65॥

மஹாலோஹிதபோ⁴க்தாரோ வேதாலா யே ச கு³ஹ்யகா: ।
க³ந்த⁴ர்வாப்ஸரஸ:ஸித்³தா⁴ யே ச தே³வாதி³யோநய:॥ 66॥
டா³கிந்யோ த்³ருணஸா: ப்ரேதா: க்ஷேத்ரபாலா விநாயகா: ।
மஹாவ்யாக்⁴ரமஹாமேகா⁴ மஹாதுரக³ரூபகா:॥ 67॥
மஹாக³ஜா மஹாஸிம்ஹா மஹாமஹிஷயோநய: ।
ரு’க்ஷவாராஹஶுநகவாநரோலூகமூர்தய:॥ 68॥
மஹோஷ்ட்ரக²ரமார்ஜாரஸர்பகோ³வ்ரு’ஷமஸ்தகா: ।
நாநாரூபா மஹாஸத்த்வா நாநாக்லேஶஸஹஸ்ரதா:³॥ 69॥
நாநாரோக³கரா:க்ஷுத்³ரா மஹாவீர்யா மஹாப³லா: ।
வாதிகா:பைத்திகா கோ⁴ரா ஶ்லைஷ்மிகா:ஸாந்நிபாதிகா:॥ 70॥
மாஹேஶ்வரா வைஷ்ணவாஶ்ச வைரிஞ்ச்யாஶ்ச மஹாக்³ரஹா: ।
ஸ்காந்தா³வைநாயகா: க்ரூரா யே ச ப்ரமத²கு³ஹ்யகா:॥ 71॥
மஹாஶத்ருக்³ரஹா ரௌத்³ரா மஹாமாரீமஸூரிகா: ।
ஐகாஹிகா வ்த்³யாஹிகாஶ்ச த்ர்யாஹிகாஶ்ச மஹாஜ்வரா:॥ 72॥
சாதுர்தி²கா: பாக்ஷிகாஶ்ச மாஸ்யா:ஷாண்மாஸிகாஶ்ச யே ।
ஸாம்வத்ஸரா து³ர்நிவார்யா ஜ்வரா: பரமதா³ருணா:॥ 73॥
ஸ்வாப்நிகா யே மஹோத்பாதா யே ச து:³ஸ்வாப்நிகா க்³ரஹா: ।
கூஷ்மாண்டா³ ஜ்ரு’ம்பி⁴கா பௌ⁴மா த்³ரோணா:ஸாந்நித்⁴யவஞ்சகா:॥ 74॥
ப்⁴ரமிகா: ப்ராணஹர்தாரோ யே ச பா³லக்³ரஹாத³ய: ।
மநோபு³த்³தீ⁴ந்த்³ரியஹரா:ஸ்போ²டகாஶ்ச மஹாக்³ரஹா:॥ 75॥
மஹாஶநா ப³லிபு⁴ஜோ மஹாகுணபபோ⁴ஜநா: ।
தி³வாசரா ராத்ரிசரா யே ச ஸந்த்⁴யாஸு தா³ருணா:॥ 76॥
ப்ரமத்தா வாऽப்ரமத்தா வை யே மாம் பா³தி⁴துமுத்³யதா: ।
தே ஸர்வே கார்த்தவீர்யஸ்ய த⁴நுர்முக்தஶராஹதா:॥ 77॥
ஸஹஸ்ரதா⁴ ப்ரணஶ்யந்து ப⁴க்³நஸத்த்வப³லோத்³யமா: ।
யே ஸர்பா யே மஹாநாகா³ மஹாகி³ரிபி³லேஶயா:॥ 78॥
காலவ்யாலா மஹாத³ம்ஷ்ட்ரா மஹாஜக³ரஸம்ஜ்ஞகா: ।
அநந்தஶூலிகாத்³யாஶ்ச த³ம்ஷ்ட்ராவிஷமஹாப⁴யா:॥ 79॥

அநேகஶதஶீர்ஷாஶ்ச க²ண்ட³புச்சா²ஶ்ச தா³ருணா: ।
மஹாவிஷஜலௌகாஶ்ச வ்ரு’ஶ்சிகா ருக்தபுச்ச²கா:॥ 80॥
ஆஶீவிஷா: காலகூடா மஹாஹாலாஹலாஹ்வயா: ।
ஜலஸர்பா ஜலவ்யாலா ஜலக்³ராஹாஶ்ச கச்ச²பா:॥ 81॥
மத்ஸ்யகா விஷபுச்சா²ஶ்ச யே சாந்யே ஜலவாஸிந: ।
ஜலஜா:ஸ்த²லஜாஶ்சைவ க்ரு’த்ரிமாஶ்ச மஹாவிஷா:॥ 82॥
கு³ப்தரூபா கு³ப்தவிஷா மூஷிகா க்³ரு’ஹகோ³தி⁴கா: ।
நாநாவிஷாஶ்ச யே கோ⁴ரா மஹோபவிஷஸம்ஜ்ஞகா:॥ 83॥
யேऽஸ்மாந்பா³தி⁴துமிச்ச²ந்தி ஶரீரப்ராணநாஶகா: ।
தே ஸர்வே கார்தவீர்யஸ்ய க²ட்³க³ஸாஹஸ்ரதா³ரிதா:॥ 84॥
தூ³ராதே³வ விநஶ்யந்து ப்ரணஷ்டேந்த்³ரியஸாஹஸா: ।
மநுஷ்யா: பஶவோ த்வ்ரு’க்ஷவாநரா வநகோ³சரா:॥ 85॥
ஸிம்ஹவ்யாக்⁴ரவராஹாஶ்ச மஹிஷா யே மஹாம்ரு’கா:³ ।
க³ஜாஸ்துரங்கா³ க³வயா ராஸபா: ⁴ ஶரபா⁴ வ்ரு’கா:॥ 86॥
ஶுநகா த்³வீபிந: ஶுப்⁴ரா மார்ஜாரா பி³லலோலுபா: ।
ஶ‍்ரு’கா³லா: ஶஶகா: ஶ்யேநா க³ருத்மந்தோ விஹங்க³மா:॥ 87॥
பே⁴ருண்டா³ வாயஸா கூ³த்⁴ரா ஹம்ஸாத்³யா: பக்ஷிஜாதய: ।
உத்³பி⁴ஜ்ஜாஶ்சாண்ட³ஜாஶ்சைவ ஸ்வேத³ஜாஶ்ச ஜராயுஜா:॥ 88॥
நாநாபே⁴த³குலே ஜாதா நாநாபே⁴தா:³ ப்ரு’த²க்³விதா:⁴ ।
யேऽஸ்மாந்பா³தி⁴துமிச்ச²ந்தி ஸந்த்⁴யாஸு ச தி³வா நிஶி ॥ 89॥
தே ஸர்வே கார்தவீர்யஸ்ய க³தா³ஸாஹஸ்ரதா³ரிதா: ।
தூ³ராதே³வ விநஶ்யந்து விநஷ்டக³திபௌருஷா:॥ 90॥
யே சாக்ஷேமப்ரதா³தார:கூடமாயாவிநஶ்ச யே ।
மாரணோத்ஸாத³நோந்மூலத்³வேஷமோஹநகாரகா:॥ 91॥
விஶ்வாஸகா⁴தகா து³ஷ்டா யே ச ஸ்வாமித்³ருஹோ நரா: ।
யே சாததாயிநோ து³ஷ்டா யே பாபா கோ³ப்யஹாரிண:॥ 92॥
தா³ஹோபகா⁴தக³ரலஶஸ்த்ரபாதாதிது:³க²தா:³ ।

க்ஷேத்ரவித்தாதி³ஹரணப³ந்த⁴நாதி³ப⁴யப்ரதா:³॥ 93॥
ஈதயோ விவிதா⁴காரோ யே சாந்யே து³ஷ்டஜாதய: ।
பீடா³கரா யே ஸததம் சி²த்³ரமிச்ச²ந்தி பா³தி⁴தும் ॥ 94॥
தே ஸர்வே கார்தவீர்யஸ்ய சக்ரஸாஹஸ்ரதா³ரிதா: ।
தூ³ராதே³வ க்ஷயம் யாந்து விநஷ்டப³லஸாஹஸா:॥ 95॥
யே மேகா⁴ யே மஹாவர்ஷா யே வாதா யாஶ்ச வித்³யுத: ।
யே மஹாஶநயோ தீ³ப்தா யே நிர்கா⁴தாஶ்ச தா³ருணா:॥ 96॥
உல்காபாதாஶ்ச யே கோ⁴ரா யே மஹேந்த்³ராயுதா⁴த³ய: ।
ஸூர்யேந்து³குஜஸௌம்யாஶ்ச கு³ருகாவ்யஶநைஶ்சரா:॥ 97॥
ராஹுஶ்ச கேதவோ கோ⁴ரா நக்ஷத்ரா ராஶயஸ்ததா² ।
தித²ய:ஸங்க்ரமா மாஸா ஹாயநா யுக³நாயகா:॥ 98॥
மந்வந்தராதி⁴பா:ஸித்³தா⁴ ரு’ஷயோ யோக³ஸித்³த⁴ய: ।
நித⁴யோ ரு’க்³யஜு:ஸாமாத²ர்வணாஶ்சைவ வஹ்நய:॥ 99॥
ரு’தவோ லோகபாலாஶ்ச பிதரோ தே³வஸம்ஹதி: ।
வித்³யாஶ்சைவ சது:ஷஷ்டிபே⁴தா³ யா பு⁴வநத்ரயே ॥ 100॥
யே த்வத்ர கீர்திதா:ஸர்வே யே சாந்யே நாநுகீர்திதா: ।
தே ஸந்து ந:ஸதா³ ஸௌம்யா:ஸர்வகாலஸுகா²வஹா:॥ 101॥
ஆஜ்ஞயா கார்தவீர்யஸ்ய யோகீ³ந்த்³ரஸ்யாமிதத்³யுதே: ।
கார்தவீர்யார்ஜுநோ த⁴ந்வீ ராஜேந்த்³ரோ ஹைஹயேஶ்வர:॥ 102॥
த³ஶாஸ்யத³ர்பஹா ரேவாலீலாத்³ரு’ப்த:ஸுது³ர்ஜய: ।
து:³க²ஹா சௌரத³மநோ ராஜராஜேஶ்வர: ப்ரபு:⁴ ॥ 103॥
ஸர்வஜ்ஞ:ஸர்வத:³ஶ்ரீமாந் ஸர்வஶிஷ்டேஷ்டத:³ க்ரு’தீ ।
ராஜசூடா³மணிர்யோகீ³ஸப்தத்³வீபாதி⁴நாயக:॥ 104॥
விஜயீ விஶ்வஜித்³வாக்³மீ மஹாக³திரலோலுப: ।
யஜ்வா விப்ரப்ரியோ வித்³வாந் ப்³ரஹ்மஜ்ஞேய:ஸநாதந:॥ 105॥
மாஹிஷ்மதீபதிர்யோதா⁴ மஹாகீர்திர்மஹாபு⁴ஜ: ।
ஸுகுமாரோ மஹாவீரோ மாரீக்⁴நோ மதி³ரேக்ஷண:॥ 106॥

ஶத்ருக்⁴ந: ஶாஶ்வத: ஶூர: ஶங்க²ப்⁴ரு’த்³யோகி³வல்லப: ⁴ ।
மஹாபா⁴க³வதோ தீ⁴மாந்மஹாப⁴யவிநாஶந:॥ 107॥
அஸாத்⁴யீ விக்³ரஹோ தி³வ்யோ பா⁴வோ வ்யாப்தஜக³த்த்ரய: ।
ஜிதேந்த்³ரியோ ஜிதாராதி:ஸ்வச்ச²ந்தோ³ऽநந்தவிக்ரம:॥ 108॥
சக்ரப்⁴ரு’த்பரசக்ரக்⁴ந:ஸங்க்³ராமவிதி⁴பூஜித: ।
ஸர்வஶாஸ்த்ரகலாதா⁴ரீ விரஜா லோகவந்தி³த:॥ 109॥
வீரோ விமலஸத்த்வாட்⁴யோ மஹாப³லபராக்ரம: ।
விஜயஶ்ரீமஹாமாந்யோ ஜிதாரிர்மந்த்ரநாயக:॥ 110॥
க²ட்³க³ப்⁴ரு’த்காமத:³ காந்த: காலக்⁴ந: கமலேக்ஷண: ।
ப⁴த்³ரவாத³ப்ரியோ வைத்³யோ விபு³தோ⁴ வரதோ³ வஶீ ॥ 111॥
மஹாத⁴நோ நிதி⁴பதிர்மஹாயோகீ³கு³ருப்ரிய: ।
யோகா³ட்⁴ய:ஸர்வரோக³க்⁴நோ ராஜிதாகி²லபூ⁴தல:॥ 112॥
தி³வ்யாஸ்த்ரப்⁴ரு’த³மேயாத்மா ஸர்வகோ³ப்தா மஹோஜ்ஜ்வல: ।
ஸர்வாயுத⁴த⁴ரோऽபீ⁴ஷ்டப்ரத:³ பரபுரஞ்ஜய:॥ 113॥
யோக³ஸித்³தோ⁴ மஹாகாயோ மஹாவ்ரு’ந்த³ஶதாதி⁴ப: ।
ஸர்வஜ்ஞாநநிதி:⁴ ஸர்வஸித்³தி⁴தா³நக்ரு’தோத்³யம:॥ 114॥
இத்யஷ்டஶதநாமோக்த்யா மூர்தயோ த³ஶ தி³க்பதி² ।
ஸம்யக்³த³ஶதி³ஶோ வ்யாப்ய பாலயந்து ச மாம் ஸதா³॥ 115॥
ஸ்வஸ்தா:²ஸர்வேந்த்³ரியா:ஸந்து ஶாந்திரஸ்து ஸதா³ மம ।
ஶேஷாத்³யா மூர்தயோऽஷ்டௌ ச விக்ரமேணைவ பா⁴ஸ்வரா:॥ 116॥
அக்³நிநிர்ரு’திவாய்வீஶகோணகா:³ பாந்து மாம் ஸதா³ ।
மம ஸௌக்²யமஸம்பா³த⁴மாரோக்³யமபராஜய:॥ 117॥
து:³க²ஹாநிரவிக்⁴நஶ்ச ப்ரஜாவ்ரு’த்³தி: ⁴ ஸுகோ²த³ய: ।
வாஞ்சா²ப்திரதிகல்யாணமவைஷம்யமநாமயம் ॥ 118॥
அநாலஸ்யமபீ⁴ஷ்டம் ஸ்யாந்ம்ரு’த்யுஹாநிர்ப³லோந்நதி: ।
ப⁴யஹாநிர்யஶ: காந்திர்வித்³யா ரு’த்³தி⁴ர்மஹாஶ்ரிய:॥ 119॥
அநஷ்டத்³ரவ்யதா சைவ நஷ்டஸ்ய புநராக³ம: ।
தீ³ர்கா⁴யுஷ்யம் மநோஹர்ஷ: ஸௌகுமார்யமபீ⁴ப்ஸிதம் ॥ 120॥

அப்ரத்⁴ரு’ஷ்யதமத்வம் ச மஹாஸாமர்த்²யமேவ ச ।
ஸந்து மே கார்தவீர்யஸ்ய ஹைஹயேந்த்³ரஸ்ய கீர்தநாத் ॥ 121॥
ய இத³ம் கார்தவீர்யஸ்ய கவசம் புண்யவர்த்³த⁴நம் ।
ஸர்வபாபப்ரஶமநம் ஸர்வோபத்³ரவநாஶநம் ॥ 122॥
ஸர்வஶாந்திகரம் கு³ஹ்யம் ஸமஸ்தப⁴யநாஶநம் ।
விஜயார்த²ப்ரத³ம் ந்ரூ’ணாம் ஸர்வஸம்பத்ப்ரத³ம் ஶுப⁴ம் ॥ 123॥
ஶ‍்ரு’ணுயாத்³வா படே²த்³வாபி ஸர்வகாமாநவாப்நுயாத் ।
சௌரைர்ஹ்ரு’தம் யதா³ பஶ்யேத்பஶ்வாதி³த⁴நமாத்மந:॥ 124॥
ஸப்தவாரம் ததா³ ஜப்யேந்நிஶி பஶ்சிமதி³ங்முக:² ।
ஸப்தராத்ரேண லப⁴தே நஷ்டத்³ரவ்யம் ந ஸம்ஶய:॥ 125॥
ஸப்தவிம்ஶதிதா⁴ ஜப்த்வா ப்ராசீதி³க்³வத³ந: புமாந் ।
தே³வாஸுரநிப⁴ம் சாபி பரசக்ரம் நிவாரயேத் ॥ 126॥
விவாதே³ கலஹே கோ⁴ரே பஞ்சதா⁴ ய: படே²தி³த³ம் ।
விஜயோ ஜாயதே தஸ்ய ந கதா³சித்பராஜய:॥ 127॥
ஸர்வரோக³ப்ரபீடா³ஸு த்ரேதா⁴ வா பஞ்சதா⁴ படே²த் ।
ஸ ரோக³ம்ரு’த்யுவேதாலபூ⁴தப்ரேதைர்ந பா³த்⁴யதே ॥ 128॥
ஸம்யக்³த்³வாத³ஶதா⁴ ராத்ரௌ ப்ரஜபேத்³ப³ந்த⁴முக்தயே ।
த்ரிதி³நாந்நிக³டா³த்³ப³த்³தோ⁴ முச்யதே நாத்ர ஸம்ஶய:॥ 129॥
அநேநைவ விதா⁴நேந ஸர்வஸாத⁴நகர்மணி ।
அஸாத்⁴யமபி ஸப்தாஹாத்ஸாத⁴யேந்மந்த்ரவித்தம:॥ 130॥
யாத்ராகாலே படி²த்வேத³ம் மார்கே³ க³ச்ச²தி ய: புமாந் ।
ந து³ஷ்டசௌரவ்யாக்⁴ராத்³யைர்ப⁴யம் ஸ்யாத்பரிபந்தி²பி: ⁴ ॥ 131॥
ஜபந்நாஸேசநம் குர்வஞ்ஜலேநாஞ்ஜலிநா தநௌ ।
ந சாஸௌ விஷக்ரு’த்யாதி³ரோக³ஸ்போ²டை: ப்ரபா³த்⁴யதே ॥ 132॥
கார்தவீர்ய: க²லத்³வேஷீ க்ரு’தவீர்யஸுதோ ப³லீ ।
ஸஹஸ்ரபா³ஹு: ஶத்ருக்⁴நோ ரக்தவாஸா த⁴நுர்த⁴ர:॥ 133॥
ரக்தக³ந்தோ⁴ ரக்தமால்யோ ராஜா ஸ்மர்துரபீ⁴ஷ்டத:³ ।

த்³வாத³ஶைதாநி நாமாநி கார்தவீர்யஸ்ய ய: படே²த் ॥ 134॥
ஸம்பத³ஸ்தஸ்ய ஜாயந்தே ஜநாஸ்தஸ்ய வஶே ஸதா³ ।
ய: ஸேவதே ஸதா³ விப்ர ஶ்ரீமச்சக்ராவதாரகம் ॥ 135॥
தஸ்ய ரக்ஷாம் ஸதா³குர்யாச்சக்ரம் விஷ்ணோர்மஹாத்மந: ।
மயைதத்கவசம் விப்ர த³த்தாத்ரேயாந்முநீஶ்வராத் ॥ 136॥
ஶ்ருதம் துப்⁴யம் நிக³தி³தம் தா⁴ரயஸ்வாகி²லேஷ்டத³ம் ॥ 137॥
இதி ஶ்ரீப்³ரு’ஹந்நாரதீ³யபுராணே பூர்வபா⁴கே³ ப்³ரு’ஹது³பாக்²யாநே த்ரு’தீயபாதே³

கார்தவீர்யகவசகத²நம் நாம ஸப்தஸப்ததிதோமோऽத்⁴யாய:॥ 77॥
ப்³ரு’ஹந்நாரதீ³யபுராண । பூர்வபா⁴க³ । அத்⁴யாய 77/4-13 77/15-137॥

bRRihannAradIyapurANa . pUrvabhAga . adhyAya 77/4-13 77/15-137..

Proofread by PSA Easwaran

Kartaviryakavachakathanam

pdf was typeset on August 24, 2025

Please send corrections to sanskrit@cheerful.com

kArtavIryakavachakathanam.pdf 11


	Document Information
	Document Text
	Document Credits

